
Monoksid kabòn (CO) se yon gaz ki san koulè ak san odè yo rele “tiyè an silans.” Dapre Sant 
pou Kontwòl ak Prevansyon Maladi, li se kòz prensipal ka lanmò nan aksidan anpwazònman nan 
peyi a, avèk plis pase 400 ka lanmò ak 20,000 vizit nan lopital chak ane. Souvan moun yo pa 
konnen yo anpwazonnen nan CO jouk lè li lakòz yo gen sentòm fizik tankou: 

• Maltèt, vètij ak kèplen. 
• Feblès, vomisman, doulè nan pwatrin ak dezoryantasyon. 

 
Sous CO kapab gen ladan nenpòt aparèy ki sèvi avèk konbistib solid, likid, oswa gaz, chemine, 
elatriye, oswa veyikil-a-motè. Menmsi tout moun nan risk, tibebe ak moun ki gen maladi kè 
kwonik, anemi, oswa pwoblèm respirasyon pi fasil pou anpwazonnen nan CO.  
 
Fason pou pa anpwazonnen nan CO: 

• Asire detektè CO yo enstale nan kay ak nan tout bilding ki gen yon sous posib CO. Lalwa 
egzije sa. Detektè yo dwe respekte prensip Underwriters Laboratories (UL) 2034 oswa 
prensip Canadian Standards Association (CSA) 6.19.  

• Ou ta dwe verifye detektè yo regilyèman pou asire yo fonksyone byen. Yon bon pratik se 
pou ranplase batri yo chak sezon prentan ak lotòn. 

• Pa janm boule chabon andedan yon kay, garaj oswa tant. 
• Fè yon teknisyen kalifye fè sèvis chak ane nan sistèm chofaj ou, aparèy chofaj dlo ou 

oswa nenpòt aparèy ki boule gaz, petwòl, oswa chabon. 
• Pa janm opere aparèy ki boule konbistib san yon bon jan ayerasyon. 
• Pa itilize radyatè chimik san flanm pòtatif (katalitik) andedan lakay ou. 
• Egzamine deflektè ak chemine yo regilyèman pou verifye si gen move koneksyon, wouy, 

tach lafimen nwa ak salte, oswa lòt debri. 
• Pa janm fè yon veyikil, dèlko oswa lòt motè ki fonksyone avèk konbistib andedan lakay 

ou oswa nan yon garaj ki tache nan kay la. 
 
Toujou sonje detektè monoksid kabòn yo pa la pou ranplase detektè lafimen. Ou ta dwe enstale 
detektè lafimen tou nan chak etaj yon kay ak andedan ak deyò tout zòn kote moun dòmi. 
Asosyasyon Nasyonal pou Pwoteksyon kont Dife rekòmande pou enstale detektè CO yo nan yon 
pozisyon santral deyò chak zòn moun dòmi ak nan chak etaj kay la.  
 
Si ou sispèk ou anpwazonnen nan CO oswa alam CO ou sonnen: 

• Asire tout moun sòti nan bilding nan pou ale deyò vit epi san pwoblèm.  
• Rele sèvis ijans (depatman ponpye zòn ou oswa 911) pou jwenn lòt asistans. 
• Wè yon doktè pou bon jan dyagnostik.  

 
Pou jwenn lòt enfòmasyon, tanpri konekte sou entènèt nan sitwèb www.cdc.gov/co, kontakte 
DDSO ou, oswa Biwo Pwoteksyon ak Sekirite OPWDD ou nan nimewo 518-474-9897. 

